
BARUA YA UKARIBISHO! 
Kaka na Dada katika Kristo, 

Karibu kwenye UZINDUZI WA WANAFUNZI WANAOJIZIDISHA!  Mafunzo yaliyandaliwa na STRATEGIC 
IMPACT! Tunashukuru na tunayo furaha kuona kwamba Umefika. Timu yetu imekuwa ikikuombea 
wewe kwa miezi kadhaa kama sehemu ya maandalizi ya tukio hili. 

Maombi yetu majira haya ni kwamba Roho Mtakatifu akuhuishe na udake maono yaliyo wazi kwa 
ajili ya maisha yako na huduma. Pia utapatiwa mafunzo na Zana ili kwamba suala la kuzidisha 
wanafunzi liwe ni jambo la mara kwa mara kama sehemu ya huduma binafsi na wale 
unaowaongoza. Lakini zaidi ya haya ni shauku ya mioyo yetu kwamba utapata kiu ya kumtafuta 
Bwana na Mwokozi wetu. 

Utaimarika katika maeneo yako ya uhitaji, utatiwa moyo pale unapokuwa na mashaka, na utakuwa 
na vifaa vyema wakati wote tunaendelea pamoja katika kumtafuta Yesu Kristo. 

Asante kwa kujumuika pamoja nasi! Ni heshima yetu kuwa pamoja na wewe. 

Wako katika utumishi,  

Timu ya Strategic Impact 

“STRATEGIC IMPACT KUJIZIDISHA!” 
Kauli hiyo inatangaza moyo wa harakati zetu. Tunafuata amri ya Yesu ya kuwafunza viongozi 
wanaozidisha wanaofanya wanafunzi wanaojizidisha na kuanza kuzidisha makanisa - ili kila mtu 
apate kusikia kuhusu tumaini pekee la uzima wa milele katika Yesu Kristo. 

Mwongozo unaoshikilia mikononi mwako umeundwa ili kukusaidia kukufundisha na 
kukuwezesha kuwa mzidishaji. Unaposhiriki katika vipindi hivi, mwalimu wako atakutayarisha 
kuzidisha wanafunzi, viongozi, na hata makanisa. Lakini, huo ni mwanzo tu. Unapojifunza na 
kuishi mafunzo haya, tunatamani uyatumie pia kuwafunza wengine kujizidisha. 

Utaona mwanzoni mwa kila kipindi kile kipindi hicho kimeundwa kufanya. Haya yamefafanuliwa 
katika malengo manne: 

1. Lengo la jumla la kikao: Dhumuni kuu la kikao. 
2. Nini cha kujua: Mafundisho au habari ambayo inapaswa kujifunza. 
3. Jinsi mtu anapaswa kujisikia: Motisha au msukumo ambao washiriki wanapaswa kupokea 

kutokana na kipindi. 
4. Nini cha kufanya: Muhimu zaidi, ni maombi gani au hatua gani washiriki wanapaswa 

kuchukua kama matokeo ya kikao. 

Malengo haya manne kwa kila kipindi yameundwa kwa ajili ya wewe kuanza kujifunza na kuishi 
kutokana na mafunzo kutoka kwa kila kipindi. Malengo haya manne pia yamekusudiwa kukusaidia 
kuzidisha kwa kutumia malengo haya hayo ili kupitisha mafunzo haya kwa wengine. Ili kukusaidia 
kufanya hivyo, mambo yote makuu ya kufundishia na mambo madogo ya muhtasari 
yamejumuishwa kikamilifu. 

Ombi letu ni kwamba uchukue na kutekeleza mafunzo haya katika maisha yako mwenyewe, na 
kisha uyatumie kuwafundisha wengine ili nao wajifunze, waishi, na kuyazidisha kwa kuwafundisha 
wengine kuzidisha hadi Agizo Kuu litimie. 

Wako katika utumishi,  

Timu ya Strategic Impact

STRATEGIC IMPACT - UZINDUZI WA WANAFUNZI WANAOJIZIDISHA 
KIPINDI 1: FANYENI WANAFUNZI 

MAELEZO KWA UFUPI: 
    Lengo: Mnenaji atawahamasisha Wanafunzi kujitoa na kuweka kipaumbele cha kuwafanya mataifa  
 kuwa wanafunzi.  
    Kujua: Wanafunzi lazima wajue kwamba kipaumbele cha Yesu ni   kufanya mataifa kuwa wanafunzi  
 wanaojizidisha.  
    Kujisikia: Wanafunzi watiwe moyo na kuhamasishwa kufanya huduma zao kuwa kitovu cha  
 kutengeneza wanafunzi wanaojizidisha.  
    Mambo ya Kufanya: Wanafunzi watajitoa wenyewe kuwafundisha na kuwaandaa wanafunzi  
 wanaojizidisha.  

Utangulizi: 
• Baada ya kufufuka kwa Yesu kabla hajaondoka duniani, alitoa maelekezo yalio wazi kuhusu jambo 

ambalo alitaka wanafunzi wake na kanisa wafanye. 

• Kuna mambo mengi mazuri ambayo makanisa yanajishughurisha nayo. Lakini mara nyingi kanisa 
limesahau huduma kuu ambayo Yesu alitupatia kufanya. 

• Kipaumbele cha Agizo lake kinaitwa Agizo Kuu na linapatikana mara 5 katika Agano Jipya (Mathayo 
28:18-20; Marko 16:15; Luka 24:45-47; Yohana 20:21; Matendo 1:8). 

• Tunaenda kuangalia kwa kina Agizo Kuu katika Mathayo 28:18-20. 

MAMLAKA YA YESU 
I. Mamlaka ya Yesu inatuhimiza kufanya anachotaka tufanye, (Mathayo 28:18). 

A. Yesu ni Bwana mfufuka mwenye mamlaka yote mbinguni na duniani. Ana mamlaka juu ya mambo 
ya ulimwengu wa roho NA ulimwengu wa mwili! 

B. Kama wanafunzi wa Yesu tunatakiwa tutii na kuyafuata mapenzi yake kama mfalme. 

AMRI YA YESU 
II. Amri ya Yesu inafafanua tunachotakiwa kufanya, (Mathayo 28:19). 

A. Amri pekee kwenye huu mstari ni kuwafanya wanafunzi — maandiko mengine ni maelezo ya 
NAMNA ya kuwafanya wanafunzi. 

1. NENDENI — Tunafanya hivyo pale tunapokwenda kwa watu mbalimbali. 
a. Kwenda ni kuchukua hatua ya kuwafanya wanafunzi — siyo kusubiri waliopotea kuja. 
b. Watu wengi wanaishi kwenye maeneo ambayo kuna mataifa mengi (makabila na makundi ya 

watu) kwa hiyo swali hapa siyo “utakwenda?” NENDA kila siku. Swali halisi ni kwamba: “JE 
UTAKWENDA KUWAFANYA MATAIFA KUWA WANAFUNZI?” 

2. KUWABATIZA — Kwa njia ya ubatizo tunawaingiza waamini katika imani chini ya Utatu 
Mtakatifu. 
a. Kwenye ubatizo, ni alama ya kufa kwa utu wetu wa kale na kufufuka katika maisha mapya 

pamoja na Kristo (Warumi 6:4). 
b. Ubatizo ni ishara ya kuoshwa — hali ya nje inaonyesha usafi wa ndani uliofanywa kwa damu 

ya Yesu ili kuondoa dhambi zetu (2 Wakorintho 5:21). 
c. Ubatizo, ni alama ya kuzamishwa ndani ya Kristo na kuchukua tabia yake – kama vile 

kuchovya nguo kwenye rangi (dye). Nguo haiwi rangi lakini inachukua baadhi ya tabia za 
rangi. Tufanane na Kristo katika upendo, matendo na huduma (Wagalatia 3:27). 

d. Kwenye ubatizo, Tunatambulishwa kama sehemu ya watu wa Kristo — kanisa ni tangazo la 
hadharani na tamko la kuwa ni sehemu ya familia ya Mungu, mwili wa Kristo — Kanisa 
(Waefeso 4:4-6). 

3. KUFUNDISHA — Tunawafundisha kutii yote aliyotuagiza. 
a. Mtu kumwamini Yesu kwa ajili ya wokovu, anakuwa amezaliwa mara ya pili kama vile mtoto 

mchanga, watahitaji kujaliwa kwa neema, kuwaelewa, na kuwapenda. 
b. Lakini lengo siyo kuwaacha kama wachanga katika Kristo, Dhamira yetu ni kuwafundisha ili 

wakue ndani ya Yesu ili waweze kuzaa maisha ya Yesu kwenye maisha ya watu wengine. Ili 
nao waweze kujizidisha! 

c. Jambo moja wanalotakiwa kutii ni Agizo Kuu — kwenda kuwafanya wanafunzi 
wanaojizidisha! 

d. Matokeo ya kutii Agizo Kuu ni wanafunzi wanaojizidisha — kwenda na kuwafanya wanafunzi 
wanaojizidisha! 

e. Lengo ni kuwafanya wanafunzi wanaojizidisha katika mataifa yote (makundi ya watu na nchi) 
za ulimwengu. 

B. Amri ya kuwafanya wanafunzi lazima iwe kipaumbele chetu kwenye huduma zetu. 

1. Ni kipaumbele cha juu cha Kristo kwa ajili ya kanisa lake mpaka atakaporudi. 

2. Tusiache hata kidogo kuwafanya wanafunzi wanaojizidisha maadamu tunaishi. 

UWEPO WA YESU 
III. Uwepo wa Yesu ndiyo unaotupa ujasiri unaotuwezesha kutimiza Amri Yake.  

A. Muda wa Agizo la kuwafanya wanafunzi ni mpaka mwisho wa dahali. Agizo hili ni kwa ajili ya kila 
mwamini wa umri wote na tusiache mpaka Yesu atakaporudi. 

B. Yeye (Mwenye mamlaka yote) atakuwa pamoja nasi tunapofanya yale aliyotuagiza kufanya. 

C. Uwepo wake utatuwezesha na kutupatia mahitaji yote ili kutimiza Agizo lake (2 Petro 1:3). 

   8



Hitimisho: 
• Haijarishi jinsi gani unakuwa katika huduma, HUWEZI “kuhitimu” kutoka kwenye huduma ya 

kuwafanya wanafunzi. 

• Kama ukienda kwenye kiwanda cha viatu ukakuta wafanyakazi wanafanya mambo mazuri — lakini 
hawatengenezi viatu — hicho kiwanda kitakuwa kimeshindwa. 

• Kama wewe na kanisa lako hamuwafanyi watu kuwa wanafunzi wanaojizidisha mutakuwa hamfanyi 
tulichoagizwa na Kristo (Wakolosai 1:23-29). 

• Wewe na Kanisa lako lazima mulifanye Agizo la Yesu kuwa ni kipaumbele cha kwanza. 
• “Ambaye sisi tunamhubiri habari zake tukimwonya kila mtu, na kumfundisha kila mtu katika hekima 

yote, tupate kumleta kila mtu mtiifu katika Kristo. Nami najitaabisha kwa neno hili, nikijitahidi kwa kadri 
ya kutenda kazi kwake atendaye kazi ndani yangu kwa nguvu.” (Wakolosai 1:28-29) 

• Je utajitoa katika maisha yako ili kuendelea kuwafanya wanafunzi wanaojizidisha kwa ajili ya Yesu? 

STRATEGIC IMPACT - UZINDUZI WA WANAFUNZI WANAOJIZIDISHA 
KIPINDI 2: USHUHUDA WAKO BINAFSI 

MAELEZO KWA UFUPI: 
    Lengo: Mnenaji atadhihirisha jinsi ushuhuda binafsi wa mwamini unavyoweza kutumiwa na Bwana   
 kama njia ya kumshuhudia Yesu.  
    Kujua: Wanafunzi watajua mambo ya msingi ambayo ni sehemu ya ushuhuda binafsi.  
    Kujisikia: Wanafunzi watafurahia kuwaeleza watu wengine shuhuda zao binafsi.  
    Mambo ya Kufanya: Wanafunzi wataandaa shuhuda zao binafsi ili kuzitumia katika kuwaeleza wengine   
 jinsi walivyokutana na Yesu na akabadilisha maisha yao. 

Utangulizi: 
๏ Katika Matendo 1:8 Yesu alisema kwamba tutakuwa mashahidi wake kila mahali katika nguvu za Roho 

Mtakatifu.  
• Shahidi ni mtu anayesema alichokiona, alichokisikia, au alichokipitia. 
• Unayo habari inayohusu namna ulivyokutana na Yesu. Huu ni ushuhuda wa jinsi Yesu alivyo 

badilisha maisha yako. 
• Tarajia Roho Mtakatifu kutumia ushuhuda wako kwa namna ya ajabu utakapokuwa unawaeleza 

watu wengine jinsi Yesu alivyobadirisha maisha yako. 

๏ Paulo alieleza ushuhuda wake katika Matendo 27:2-29 na anatupa mtindo ambao tunaweza kuutumia ili 
kuandaa na kuwashirikisha wengine ushuhuda wetu wenyewe. 

Chaguo La Ushiriki Wa Watazamaji:  Kusanyikeni kwenye makundi ya watu 3 ili kusoma na kujadiriana 
Matendo 27:2-29 kwa kutumia maswali yafuatayo: 
• Paulo ameyaelezeaje maisha yake kabla ya kukutana na Yesu (kabla ya kuwa Mkristo)? 
• Paulo ameelezaje alivyokutana na Yesu (jinsi alivyokuwa Mkristo)? 
• Paulo anayaelezeaje maisha yake baada ya kukutana na Yesu (baada ya kuwa Mkristo)? 
• Ushuhuda wa Paulo ulikuwa na mguso gani kwa watu waliousikia? 

Baada ya muda wa majadiliano baadhi ya watu walieleze kundi lote walichogundua kwenye majadiliano. 

๏ Ushuhuda wako ni moja ya nyenzo yenye nguvu ili kuwaambia wengine habari za Yesu. Ni uzoefu wako 
binafsi na wa kipekee wa kukutana na Yesu na Bwana atautumia ili kugusa wengine wengi na kufungua 
milango ya kuwaeleza habari za Yesu (Injili). 

๏ Hapa kuna mwongozo wa namna ya kuandaa ushuhuda wako na namna ya kuwashirikisha watu 
wengine: 

I. Kama mashahidi wa Kristo sisi ndo tunaanzisha mahusiano na wengine na tunaanza na “habari yako” 
uliza maswali kuhusu imani yao na uhusiano wao na Mungu. Kwa mfano: 

A. “Je unamwamini Mungu? Kwa nini, au kwa nini humwamini?”  
B. “Je unaweza kuuelezeaje uhusiano wako na Mungu? Je unajisikia upo karibu au mbali na Mungu au 

karibu na Mungu?”  
C. “Unadhani ni kitu gani kinachokuzuia kuwa na uhusiano na Mungu?”  
D. “Kwa maoni yako   unadhani Yesu Kristo ni nani?” 

E. “Kwa nini unafikiri Yesu alikuja duniani na kukubali kufa msalabani?” 
F. “Unafikiri unahitaji kufanya nini ili kuwa na uhusiano na Mungu?” 
G. “Unafikiri Mungu anataka nini kwako ili kuwa na uhakika wa kupata uzima wa milele?” 

II. Unavyoendelea kumfahamu mtu mwingine, waombe ruhusa ili, uwaeleze tofauti ambayo Yesu 
ameifanya kwenye maisha yako (Yaani ushuhuda wako). Habari yako lazima: 

A. Iwe kwa ufupi — isiwe Zaidi ya dakika moja (isizidi dakika 2). 
B. Yawe ni mazungumzo — usihubiri au kutoa ujumbe, yawe ni mazungumzo tumia sauti ya 

mazungumzo.  
C. Usitumie maneno ya kidini au ya kitheolojia ambayo watu wa nje hawayaelewi. 
D. Usiongelee habari za kanisa lako (au kanisa lolote) au mambo mengine yasiyo na umuhimu, 

maadili, siasa n.k. 
E. Sema habari za Yesu na mambo ambayo amefanya kwenye maisha yako! 
F. Zungumza juu ya mambo matatu ya msingi: 

1. Maisha yangu kabla sijakutana na Yesu… 
2. Jinsi nilivyokutana na Yesu… 
3. Tofauti ambayo Yesu aliifanya na anayoendelea kuifanya kwenye maisha yangu. 

G. Ubebe mambo ya msingi ya Injili — mtu anayesikiliza ushuhuda wako aweze kuelewa namna 
ambavyo anaweza kuokoka. 

H. Ujengwe katika mahitaji ya kawaida ya mwanadamu ili watu waweze kuuhusisha na wewe. 
I. Malizia kwa swali/au mwaliko wa kusikia habari za Yesu: Je ungependa kujua jinsi unavyoweza 

kupata uzima wa milele kwa Mungu?” 

III. Kazi ya Kufanya: 
A. Andika ushuhuda wako binafsi kwa kutumia mwongozo ufuatao: 

1. “Maisha yangu kabla sijakutana na Yesu…” 

2. “Jinsi nilivyojifunza na kumwamini Yesu …” 

3. “Tofauti ambayo Yesu ameifanya kwenye maisha yangu…” 

B. Soma ushuhuda wako kwa mtu mwingine ambaye atautathmini kama “mtu wa nje” na kukupa 
maoni ili uweze kuuboresha. 

C. Andika upya baada ya tathmini. 

D. Usome tena kwa sauti kwa siku 30. Usijaribu kuukalili. 

E. Uombee na tafuta watu wengine wa kuwaeleza ushuhuda wako. 

STRATEGIC IMPACT - UZINDUZI WA WANAFUNZI WANAOJIZIDISHA 
KIPINDI 3: ASILI CHA INJILI 

MAELEZO KWA UFUPI:  
    Lengo: Mnenaji ataelezea ujumbe wa Injili kwa urahisi na kwa uwazi na kuwafundisha wahudhuriaji  
 jinsi ya kushirikisha Injili kwa kutumia MISHALE 3 ZANA YA TUMAINI NA MAISHA YA SI. 
    Kujua: Wanafunzi wataelewe asili ya ujumbe wa Injili. 
    Kujisikia: Wanafunzi wajisikie ujasiri kwamba wanaweza kushirikisha kwa uwazi na rahisi Injili na  
 namna ya kutumia  MISHALE 3 ZANA YA TUMAINI NA MAISHA YA SI baada ya kujifunza. 
    Mambo ya Kufanya: Wanafunzi wawe na uhakika wa uhusiano wao na Kristo na kushirikisha  
 wengine Injili (1) wakati wa UZINDUZI WA WANAFUNZI WANAOJIZIDISHA na (2) baada ya  UZINDUZI  
 WA WANAFUNZI WANAOJIZIDISHA iwe ni mtindo wa maisha kutumia MISHALE 3 ZANA YA TUMAINI NA 
MAISHA. 

Utangulizi: 
๏ Kila kitu tunachokifanya katika mikutano ya STRATEGIC IMPACT lazima kihusishe Uinjilisti — kwa 

kuipeleka Injili/habari njema ya Yesu Kristo kwa ulimwengu uliopotea. 

๏ Lengo letu siyo kuwa na tukio la mafunzo tu bali ni wewe na wengine muliopitia mafunzo mshiriki 
katika kufanya uinjilisti kama sehemu ya maisha. 

๏ Mara nyingi tumeshangazwa kwamba Wakristo — hata wachungaji na viongozi — Wanashindwa 
kuelewa asili ya ujumbe wa Injili na namna ya kuushirikisha kwa wengine ili nao wapate uzima wa 
milele ndani ya Kristo. 

๏ Kwa hiyo leo tungependa kupitia kwa usahihi ujumbe wa Injili rahisi na kisha kukupatia zana 
itakayokusaidia kuwashirikisha wengine. 

๏ Mwishoni, tutaenda huko NJE pamoja ili kuwashirikisha wengine Injili. 

ASILI YA INJILI  
I. Asili ya Injili ni KUAMINI KIFO cha kidhabihu, KUZIKWA kwa mwili, na KUFUFUKA kwa Yesu 

Kristo (1 Wakorintho 15:1-4). 

A. Paulo anafafanua ujumbe wa msingi wa Injili ambao aliwashirikisha watu waliopotea: 

1. Yesu Kristo alikufa kwa ajili ya dhambi zetu. 

2. Mwili wake ulizikwa. 

3. Alifufuka kutoka kwa wafu siku ya tatu. 

4. Wale watakaomwamini Yesu Kristo kama Mwokozi wao watasamehewa dhambi zao na kupokea 
uzima wa milele. (1 Wakorintho 15:1-2, 51-53) 

  
B. Tuwe waangalifu tusiwachanganye watu kuhusu wanachotakiwa kuamini ili kuokoka! 

II. Ni lazima tuwafunulie watu MAENEO MUHIMU ya Injili na kuwapa fulsa iliyowazi kuitika na 
kumpokea Yesu kwa imani kama njia pekee ya kupokea uzima wa milele. 

A. Maeneo muhimu ya Ujumbe wa Injili:  

1. Upendo wa Mungu kwa watu ulimwenguni (Yohana 3:16). 

2. Dhambi zetu (Warumi 3:23, 6:23). 

3. Kifo cha Yesu Kristo, maziko yake, na kufufuka kwake — ndiyo njia pekee ya kumuendea Mungu 
(Yohana 14:6;  Warumi 5:8; 1 Wakorintho 5:3-8;  1 Timotheo 2:5;  1 Yohana 5:11-12). 

4. Wokovu wa Mungu umetolewa kama zawadi kwa neema kwa njia ya kumuamini Yesu Kristo  
(Yohana 1:12;  Warumi 10:9-10;  Waefeso 2:8-9). 

B. Paulo mwenyewe aliomba maombi kwamba apewe fulsa ya kuhubiri Injili na kuifafanua wazi wazi 
kwa wanaoisikia (Waefeso 6:19-20; Wakolosai 4:3-4). 

C. Nasi pia tuchukue kila fursa kuhuburi Injili rahisi kwa wengi kadri inavyowezekana! 

ZANA RAHISI KUTUMIA KUSHIRIKISHA ASILI YA INJILI 
III.MISHALE 3 ZANA YA TUMAINI NA MAISHA YA SI imetengenezwa ili kusaidia kuwashirikisha wengine 

ujumbe wa Injili kwa urahisi na kuwapa fulsa ya kumpokea Yesu kwa imani. 

A. Nitakuonyesha namna ya kutumia nyenzo hii kuwasilisha Injili. 

1. Onyesha matumizi ya MISHALE 3 ZANA YA TUMAINI NA MAISHA YA SI — Mwite mtu atakayejitolea 
ili uonyeshe mfano wa kumhubiria mtu mwingine Injili kwa kutumia MISHALE 3 ZANA YA 
TUMAINI NA MAISHA.  

2. Eleza maelezo ya jinsi ya kutumia nyenzo. Unapotoa habari onyesha picha hizo kwa Wanafunzi 
unapoendelea kupitia MISHALE 3 ZANA YA TUMAINI NA MAISHA.  

B. MUHIMU: Baada ya maelezo toa fulsa kwa kila mtu kwenye UZINDUZI WA WANAFUNZI 
WANAOJIZIDISHA ili ambaye hajaokoka ampokee Kristo kwa imani kama bado hawajaokoka. 

STRATEGIC IMPACT - UZINDUZI WA WANAFUNZI WANAOJIZIDISHA 
KIPINDI 3A: JINSI YA KUTUMIA MISHALE 3 ZANA YA TUMAINI NA MAISHA YA SI 

1. Mfahamu mtu unayetaka kushiriki naye kwa kuuliza kuhusu HADITHI YAO:  
• Jua kuhusu malezi yao ya kiroho 
• Uliza ikiwa mambo ya kiroho ni muhimu kwao. 
• Uliza ikiwa wanahisi kuwa wana uhusiano mzuri na Mungu au la. 
• Uliza kama wangependa kuwa na uhusiano mzuri (bora) na Mungu. 
• Omba ruhusa ya kushiriki HADITHI YAKO (ushuhuda wako). Ikiwa wanakubali: 

2. Shiriki HADITHI YAKO (ushuhuda wako) ya: 
• Maisha yako yalivyokuwa kabla ya kumwamini Yesu, 
• JINSI ulivyokuja kuweka imani katika Yesu kama Mwokozi wako, 
• Jinsi maisha yako yalivyo tofauti BAADA ya kumwamini Yesu kwa Wokovu. 
• Uliza: “Je, ungependa kujua jinsi unavyoweza kuwa na uhakika kwamba una uzima wa milele pamoja na 

Mungu?” 

3. Tumia MISHALE 3 ZA ZANA YA TUMAINI & MAISHA kujadili HADITHI YA MUNGU na mtu huyo. 
• Onyesha mistari kutoka Yohana 3:16-18 na Alama Nne. 
• Sema: “Aya hizi ni baadhi ya zinazojulikana sana katika Biblia na zinatuambia jinsi tunavyoweza kuwa na uzima 

wa milele pamoja na Mungu. Je, ninaweza kuyajadili na wewe?” 

Muulize mtu huyo kama angesoma Yohana 3:16-18 kwa sauti. 
• Kuwa mwangalifu ikiwa hawawezi kusoma. Ikiwa wanasema kitu kama, "Sina miwani yangu," basi unasoma 

mistari kwa sauti. 

4. Onyesha ishara ya MOYO (MUNGU) na useme: 
• Ishara hii inawakilisha Mungu. Uliza: 
‣ “Unajifunza nini kuhusu Mungu katika mistari hii?” 

• Sisitiza kwamba Mungu anapenda kila mtu ulimwenguni. Uliza: 
‣ “Je, unaamini kwamba Mungu anakupenda?” 
‣ “Mungu alionyeshaje kwamba anaupenda ulimwengu?” (Alimtoa Mwanawe pekee 

kwa ajili yetu.) 
‣ “Mungu anataka nini kwa kila mtu ulimwenguni?” (Ili wasipotee bali wawe na uzima 

wa milele) 
• Ikibidi, rejelea mistari inayounga mkono kuhusu upendo wa Mungu kutoka sehemu ya #1 ndani ya zana. 

5. Onyesha alama ya WATU na useme: 
• Ishara hii inaonyesha kwamba watu wametengwa na Mungu na upendo wake. Uliza: 
‣ “Unafikiri ni kwa nini watu wametenganishwa na Mungu na hawana uzima wa milele 

pamoja naye?” 
- Eleza kwamba sababu ni kwa sababu ya dhambi zetu na kutomwamini Yesu, Mwana 

wa Mungu. 
‣ “Ni hatari gani kwetu ikiwa tutaendelea katika dhambi na kutokuamini kwetu?” 

- Eleza kwamba tutahukumiwa kwa sababu ya dhambi na kutoamini kwetu na 
hatutakuwa na uzima wa milele. 

• Ikibidi, rejelea mistari inayounga mkono kuhusu dhambi ya watu kutoka kwa nukta #2 ndani ya 
zana. 

Uliza mtu huyo (au wewe) kusoma mistari mara ya pili. 

6. Onyesha alama ya MSALABA na useme: 
• Ishara hii inawakilisha Yesu, Mwana wa Mungu, na kile alichofanya kwa ajili yetu. Uliza: 
‣ “Unafikiri ni kwa nini Mungu alimtuma Yesu ulimwenguni?” 

- Eleza kwamba sababu ilikuwa ni kufa badala yetu kwa ajili ya dhambi zetu. 
‣ “Je, tunapaswa kuamini nini kuhusu Yesu ili tupate uzima wa milele?” 

- Eleza kwamba Yeye ndiye Mwana pekee wa Mungu ambaye hakutenda dhambi 
kamwe, kwamba alikufa kwa ajili ya dhambi zetu ili tuweze kusamehewa, kwamba 
alifufuka kutoka kwa wafu na ndiye njia pekee ya kupata uzima wa milele pamoja na 
Mungu. 

• Ikibidi, tumia mistari inayounga mkono kuhusu Yesu kutoka sehemu #3 ndani ya zana. 

7. Onyesha ALAMA YA SWALI (UAMUZI WAKO) na useme: 
• Kila mtu ana uamuzi kuhusu Yesu na zawadi ya uzima wa milele ambayo Mungu hutoa. 

Uliza:  
‣ “Kulingana na mistari hii unapaswa kufanya nini ili kuwa na uzima wa milele pamoja na 

Mungu?” 
- Ni lazima tuamini (kuweka imani yetu) katika Yesu kama aliyekufa badala yetu ili 

kusamehe dhambi zetu na ndiye njia pekee ya kupata uzima wa milele. 
‣ “Unafikiri inamaanisha nini kuamini (kuweka imani yako) katika Yesu?” 

- Kubali kwamba hii ni kweli. 
- Amini kwamba Yesu ndiye njia pekee ya kupata uzima wa milele. 
- Binafsi mtegemee Yesu pekee ili kumjua Mungu na kupata uzima wa milele. 

‣ “Uamuzi wako ni upi? Je, ungependa kuweka imani yako kwa Yesu kukusamehe dhambi 
yako na kukupa uzima wa milele?” 

- Wakisema “Ndiyo,” waongoze kupitia maombi ya imani nyuma ya chombo. 
- Hakikisha unawapa uhakika wa uzima wa milele kwa kuomba na kusoma 1 Yohana 5:11-12. 
- Wakisema “Hapana,” waulize kwa nini hawataki kuweka imani yao kwa Yesu. Fafanua mkanganyiko 

wowote nao kulingana na jibu lao. 
• Ikibidi, tumia vifungu vinavyounga mkono kutoka kwa nukta #4 ndani ya zana. 

8. Hongera mtu huyo kwa imani yake mpya katika Yesu. Waambie kwamba huu ni mwanzo wa maisha yao 
mapya na kwamba ungependa kukutana nao tena ili kuwasaidia kukua katika imani yao mpya katika 
Kristo. 

• Omba kukutana nao siku inayofuata au haraka iwezekanavyo. 
• Andika wakati na mahali kwenye chombo. 
• Andika majina yao na wakati na mahali pa kukutana nao kwenye sehemu ya kubomoa. Hifadhi hii kwako 

mwenyewe. 
• Mpe mtu huyo chombo na umwombe asome mambo ya ndani kabla hamjakutana tena. 

STRATEGIC IMPACT - UZINDUZI WA WANAFUNZI WANAOJIZIDISHA 
KIPINDI 4: ASILI YA UANAFUNZI: MAFUNZO YA UANAFUNZI 

MAELEZO KWA UFUPI:  
    Lengo: Mnenaji atatambulisha kwa Wanafunzi dhana ya kuwafundisha waamini wapya na kufundisha  
 Hatua 5 za mchakato wa uanafunzi kutoka kwenye  ZANA YA UKUAJI NA KUZIDISHA YA SI. 
    Kujua: Wanafunzi wataelewa kwamba kuwaandaa wanafunzi ni mchakato wa maisha wa kudhihirisha  
 na kusaidia wengine ili wakue na kuzidisha wanafunzi. 
    Kujisikia: Wanafunzi wataelezwa juu ya umuhimu wa kuwafundisha waamini wapya mmoja mmoja au  
 kupitia vikundi vya watu 2-5. 
    Mambo ya Kufanya: Wachungaji na Wanafunzi watajitoa binafsi kuwafuatilia wale waliowaongoza  
 katika imani kumpokea Kristo. 

Utangulizi: 
Mapendekezo ya kielelezo cha mfano wakati wa ufunguzi mbele ya wanakongamano 
• Mtoto mchanga anapokaribia kuja, kunakuwa na furaha kadri siku zinavyosogea, kisha kuna furaha siku 

mtoto akizaliwa na wakati wa kumbeba mikononi.  
• Baada ya hapo unafanya nini? Je utamwacha mtoto hospitali au utamtelekeza baada ya kuzaliwa?  
• Je utajadiliana na mwenzi wako juu ya furaha ya kupata mtoto halafu mnamwacha mtoto hospital au 

mnamtelekeza?  
• Ni ujinga kwetu ikiwa tutafanya uinjilisti kwa mtindo huu — yaani unawaongoza watu kufanya maamuzi 

ya kumpokea Yesu halafu unawatelekeza hivyo hivyo. 

๏ Ukiwashishirikisha watu wengine Injili kwa uaminifu, kutakuweko na wale ambao wataitikia na 
kumwamini Kristo kama mwokozi wao.   

๏ Ni jambo muhimu kuwajenga hawa waamini wapya katika imani yao ndani ya Kristo, kisha wasaidie 
kukua na kuzidisha wanafunzi.  Hii ni tofauti na kuwahubiria au kuwaweka tu kanisani. Huu ndio 
wakati wa kujenga mahusiano ya kuwafundisha waumini wapya ili waweze kuimarishwa katika 
mafundisho ya msingi ya Imani.  

UMUHIMU WA KUWAFUNDISHA WAAMINI WAPYA 

I. Lazima TUWATEMBELEE waamini wapya na kuwafundisha huko huko WANAKOISHI, 
WANAKOFANYA KAZI, kwenye shughuri zao za KILA SIKU. 

A. Tunatakiwa tuwafuate na tusitegemee wao watufuate. 

B. Wafundishe waamini wapya mmoja mmoja au kwenye vikundi vidogo vya watu 2 mpaka 5.  

NYENZO YA UANAFUNZI YENYE KULETA MATOKEO  

II. Anza kwa kutumia mwongozo na topiki 4 za “Msingi” za kuwatembelea mara 4 kutoka kwenye  
ZANA YA UKUAJI NA KUZIDISHA YA SI.” 

A. Ikiwezekana, watembelee waamini wapya ndani ya masaa 48 baada ya mtu kuokoka. 

B. Ikiwezekana, wape Injili ya Mtakatifu Yohana ili waanze kuisoma. 

III. Baada ya kuwatembelea mara 4 wanafunzi “waaminifu” waendelee kukutana na wewe kwa 
mafundisho zaidi ya kukua kiroho na uanafunzi. 

A. Ikiwezekana, wapatie Biblia Agano Jipya kama zawadi siku ya kuhitimu mafundisho ya vipindi 4 
ulivyowatembelea katika awamu ya kwanza. 

B. Waombe waendelee kukutana na wewe ili waendelee “Kukua Katika Imani” kwa kuwafundisha 
kutoka kwenye ZANA YA UKUAJI NA KUZIDISHA YA SI. 

Hitimisho: 
๏ Haitoshi tu kufanya uinjilisti na kuwasaidia watu kumkiri Kristo kwa Imani. Yesu hakutuamuru kwenda 

kujaza fomu za watu walioamua kuokoka bali alitutuma “kuwafanya mataifa kuwa wanafunzi.” 

๏ Haitoshi tu kuwaarika waamini wapya kanisani kwako; lazima uwasaidie kukua katika imani yao ndani 
ya Kristo. Ni lazima tutoe uangalizi kwa waamini wapya ili kuwasaidia kukua na kuzidisha wanafunzi. 

๏ Je wewe na timu yako mtakuwa tayari kujitoa kuwafanya wengine kuwa wanafunzi na kuwaongoza 
katika imani? 

STRATEGIC IMPACT - UZINDUZI WA WANAFUNZI WANAOJIZIDISHA 
KIPINDI 4A: JINSI YA KUTUMIA ZANA YA UKUAJI NA KUZIDISHA YA STRATEGIC IMPACT 

Fuata Hatua 5 Za Maendeleo Ya Msingi Mnapokutana Pamoja 
1. MAHUSIANO: Waulize wanaendeleaje na tafuta yaliyojiri katika maisha yao tangu 

mlipoachana kwenye mkutano wenu wa mwisho. 

2. KUTIA MOYO: Anza kipindi kwa kujibu MASWALI YA YA KUKUA KIROHO (yanayotokana na 
Wagalatia 5:22-23): Wiki hii… 
a. Je umejikabidhi kwa Roho Mtakatifu na kutunza upendo wenye shauku kwa ajili ya Yesu?  
b. Je umetembea katika upendo, amani, wema na msamaha katika mahusiano na familia, 

marafiki, waamini wenzio, majirani na maadui zako?  
c. Je umekuwa katika upendo na ibada kwa ajili ya Kristo Wiki hii? Kwa namna gani?  
d. Je umekuwa na kiasi na kumheshimu Kristo kwenye michakato yako ya kifedha?  
e. Je umejizuia dhidi ya mawazo ya ngono na matendo yake au je umezoelea tabia yoyote 

ambayo inaleta vifungo?  
f. Je umekuwa mwaminifu kuwashuhudia waliopotea na kuwafundisha wengine? Nani hao? 
g. Je umekuwa mwaminifu kusoma Biblia na kutimiza mambo mliyokubaliana kufanya wiki 

hii? 

3. KUJADILIANA: Someni na 
mjadiliane vifungu vya Biblia 
vilivyoainishwa katika kila safari 
kwa kutumia Maswali 6 (kama 
ilivyoelekezwa kwenye ZANA YA 
UKUAJI NA KUZIDISHA YA SI) 
a. Hakikisha kila mtu anajisikia 

vizuri kujadiliana maswali 
kwa kufuata Biblia. 
[ZINGATIA: Hapa sio 
mahali pakutoa ujumbe. 
unawasaidia waamini wapya 
namna wanavyoweza 
kujifunza Biblia kwenye 
maisha yao.] 

b. Pitia somo la Safari 1: “Yesu ni nani?” na maandiko 
yake Yohana 11:17-27.  

c. Ukimaliza somo la kwanza somo la kutembelea 
safari 1, wewe na waamini wapya mutakuwa 
muyasoma mafungu ya maandiko hayo ya Biblia 
mara 3. 

d. Ninyi nyote mtakuwa mmejibu maswali yote ya 
kwanza 4 ambayo yatakuwa yamewasaidia.  

e. Ninyi nyote mutakuwa mumejitoa kutii kutenda 
makubaliano kutokana namlivyojifunza 
kuwashirikisha wengine habari za Yesu. 

f. f) Katika safari inayofuatamuwe na uhakika wa 
kufuatilia kila mmoja kulingana na namna mlivyotii na 
kutimizamakubaliano mliyoyafanya kwenye swali la 5 na 
lile la 6 la kujitoa kufanya uinjilisti.  

 

g. Kuna topiki zingine tatu na maandiko yaliyotolewa kama Safari ya Msingi kwa wanafunzi wa 
baadae. Ni muhimu kukumbuka kwamba lengo ni kuwasaidia waamini wapya kuweza kusoma, 
kuelewa na kuitii Biblia wakiwa wenyewe wanapoendelea kukua katika uhusiano wao na Yesu na 
waamini wengine.  

h. Baada ya Safari nne za Msingi, ni wakati mzuri kutulia na kufanya tathimini ya maendeleo ya 
waamini wapya na kufanya maamuzi ya kuendelea na Safari za Kuwasaidia Kukua kiroho au la. 
Kama wamekuwa waaminifu kuendelea kukutana, na wamekuwa katika uaminifu wa kutunza kwa 
uaminifu kutekeleza makubaliano ya kila wiki, na kama wamemshirikisha mtu mwingine habari za 
Yesu, hapo unaweza kuendela kuwafundisha masomo ya kukua kiroho na kisha uwalete kanisani 

4. MPANGO: Kubalianeni maandiko ya kwenye Biblia ambayo kila mtuatasoma wiki hii. 
(tunashauri Sura 3 kwa siku). 
a. Uwe makini kwa wale wasiojua kusoma.  
b. Wapatie Biblia ya sauti kama ipo.  
c. Hakikisha unaandika kwenye karatasi majibu kutokana na Swali la 5 na 6 ili kufuatilia 

kwenye safari ya kutembelea inayofuata.  
d. Panga safari inayofuata ya kuwatembelea wanafunzi.  
e. Angalia wale waliotayari kushiriki na waliojitoa kusoma nyumbani na kujifunza zaidi kuhusu 

Kristo na kuwashuhudia wengine habari za Yesu. Hawa ndo watu unaotakiwa kuendelea nao 
kuwafundisha na kuhusiana nao hata baada ya kuwatembea Safari 4.  

5. OMBA: Malizia muda wa kukutana nao kwa maombi ya pamoja mkiombeana kila mtu na 
mwenzie na kuombea mipango mliofikia kutokana na Maswali ya 5 na 6. 

STRATEGIC IMPACT - UZINDUZI WA WANAFUNZI WANAOJIZIDISHA 
KIPINDI 5: KUJIZIDISHA HADI KIZAZI CHA 4 

MAELEZO KWA UFUPI:  
    Lengo: Mnenaji atafundisha mkakati wa kibiblia wa kuzidisha wanafunzi hadi Kizazi cha 4 na kuelezea  
 jinsi ya kutumia RAMANI YA HUDUMA. 
    Kujua: Wanafunzi wataelewa lengo lao la kuzidisha wanafunzi hadi Kizazi cha 4. 
    Kujisikia: Wanafunzi watatiwa moyo kuona jinsi ya kuwafanya wanafunzi wanaojizidisha ambao  
 watakuwa na mguso wenye nguvu kwa ajili ya Injili. 
    Mambo ya Kufanya: Wanafunzi watajitoa ili kuendelea kuwafanya wanafunzi wanaojizidisha hadi  
 Kizazi cha 4 na kutumia RAMANI YA HUDUMA ili kufuatilia maendeleo yao. 

MWONGOZO: 

KUJIZIDISHA HADI KIZAZI CHA 4  

I. Kujizidisha hadi Kizazi cha 4 ndiyo ufunguo wa kueneza Injili kwenye jamii yako kwa kuwa ndiyo 
inayoleta kujizidisha kwenye faida. 

II. Kujizidisha kunafuata mkakati wa vizazi vinne wa 2 Timotheo 2:2. 
 Kizazi 1:  Paulo alifundisha  
     Kizazi 2:  Timotheo (Na wengine wengi) 
         Kizazi 3:  Watu Waaminifu (waliokabidhiwa alichojifunza Timotheo) 
     Kizazi 4:  Na Wengine (waliofundishwa na Watu Waaminifu) 

III. Huu mzunguko wa kujizidisha hadi Kizazi cha 4 unatakiwa uendelee usisimame. Kila kizazi 
kinachofuata lazima kianze hatua ya Kizazi cha 1 na kisha kujizidisha hadi Kizazi cha 4. 

IV. RAMANI YA HUDUMA inasaidia kufuatilia namna unavyojizidisha hadi Kizazi cha 4. 

A. Unaweza ukawa na RAMANI ZA HUDUMA mbali mbali kulingana na viwango tofauti vya 
kujizidisha (wanafunzi, makanisa, viongozi/wapanda makanisa, mitembeo). 

B.  Ukimaliza ramani moja ya huduma anza nyingine! 

The RAMANI YA HUDUMA kwenye kurasa zinazofuata imetengenezwa ili kukusaidia wewe “kuona” mchakato 
wa kujizidisha na kukusaidia wewe kufuatilia namna unavyojizidisha hadi Kizazi cha 4. Tafadhali nyofoa 
kutoka kwenye kitabu chako, unaweza ukaiweka RAMANI YA HUDUMA ndani ya Biblia yako au kwenye 
kitabu cha kumbukumbu ili kujikumbusha juu ya kujizidisha katika viwango vyote… na pia 
itakukumbusha kuwaombea wale unaowafundisha na wale (wanaume na wanawake) wanaowafundisha.   

MUHIMU: RAMANI YA HUDUMA isimetengenezwa kwa namna rahisi. Unaweza ukaiandika au kuchora hata 
kwa mkono kwenye karatasi yako.  

Mapendekezo ya Kielelezo cha Mfano 
Unapoendelea kufundisha RAMANI YA HUDUMA, chagua watu watakaojitolea kuonyesha mfano wa 
kujizidisha hadi Kizazi cha 4 kulingana na RAMANI YA HUDUMA.  
• Chagua kiongozi atakayesimama kwenye nafasi ya Kizazi cha 1. Wasimame mbele.  
• Chagua viongozi 2 wasimame mbele ya watu wa Kizazi 1. Waeleze watu wa Kizazi cha 1 waweke mikono 

kwenye mabega ya watu wa Kizazi cha 2.  
• Chagua viongozi wa Kizazi cha 3 wasimame mbele ya watu wa Kizazi cha 2, watu wa Kizazi cha 2 waweke 

mikono juu ya mabega ya watu wa Kizazi cha 3. 
• Chagua viongozi 8 wasimame mbele ya watu wa Kizazi cha 3, watu wa Kizazi cha 3 waweke mikono juu 

ya mabega ya watu wa Kizazi cha 4. 

    

Ikikamilika itaonekana hivi:

STRATEGIC IMPACT - UZINDUZI WA WANAFUNZI WANAOJIZIDISHA 
KIPINDI 5A: JINSI YA KUTUMIA RAMANI YA HUDUMA YA STRATEGIC IMPACT 

1. Kizazi 1 — Andika jina lako kwenye mstari wa katikati wa karatasi yako. Wewe ni Kizazi cha 1 cha 
kujizidisha. 

• Karatasi zima lina mstatili mmoja. Mzidishaji mmoja kwa ajili ya ufalme ambaye ni – WEWE.  

2. Kizazi 2 — Kunja hiyo karatasi mstari wa mkunjo upite katikati ya jina lako. Majina mawili ya 
wanafunzi utakaowafundisha (akina Timotheo wako) yataandikwa kwenye mistari iliyo mwanzo na 
mwisho wa jina lako. Hao sasa ni Kizazi cha 2 cha wanaojizidisha.  

• Sasa tuna mistari mitatu ya mstatili kwenye ukurasa wote kuna (wewe), na katika pande mbili za 
jina lako kuna Kizazi 2 cha wanaojizidisha. Sasa kuna watu watatu wanaojizidisha kwenye 
ufalme, wewe na watu wa Kizazi cha 2.  1+2=3 

3. Kizazi 3 — Kunja tena hiyo karatasi ili mkunjo upite kwenye majina ya watu wa Kizazi cha 2 
wanatakiwa waanze kuwafundisha watu wa Kizazi cha 3 (watu waaminifu).  

• Sasa tuna mistatili saba katika karatasi lote upo (wewe), Kizazi cha 2 cha wanaojizidisha, na 
wengine sasa ni watu 7 wanaojizidisha kwa ajili ya ufalme – wewe, Kizazi cha pili na wa nne wa 
Kizazi cha 3!  1+2+4=7 

4. Kizazi 4 — Endelea na mchakato na Kizazi cha 4 (na wengine) wakati huo huo Kizazi cha 3 cha 
wanaojizidisha wakitiwa moyo na kufundishwa.   

• Ramani yako ya huduma inapokuwa imejazwa mistari yote hadi Kizazi cha 4 utakuwa na jumla 
ya wanaojizidisha 15 kwa ajili ya ufalme!  1+2+4+8=15 

Tulipoanza kulikuwa na mstari mmoja tu uliokuwa umejazwa. Mzidishaji mmoja kwa ajili ya ufalme —
WEWE. Lakini badala ya wewe pekee yako kuongeza watu unaowafundisha, ulianza kufundisha na 
KUFANYA KAZI KUPITIA wanafunzi wa Kizazi 2 ili na wao wawafundishe na kuwaandaa Kizazi 3. 
Umezidisha badala ya kuongeza!  Hukuendelea tu kuwa na “watoto katika imani” lakini pia uliwaandaa 
hao waamini wapya kuwa na watoto katika Imani” kwa ajili yao sasa wewe umekuwa babu/ bibi wa kiroho. 
Kwa hiyo umekuwa babu/bibi wa hiroho wa Kizazi cha 3 cha wanaojizidisha. Na Kizazi cha 4 wameletwa 
katika Imani na kufundishwa na Kizazi cha 3! 

Hivi ndivyo kujizidisha kunavyofanya kazi hii ina nguvu kuliko kuongeza! Katika kila kizazi tunazidisha 
wazidishaji! 

Kwa kutumia RAMANI YA HUDUMA ni rahisi kufuatilia hadi Kizazi cha 4 wakati wazidishaji ambao 
umewafundisha wakiendelea kujizidisha hadi Kizazi cha 4. Huu mchakato utakuwa ni jambo la kawaida na 
kuwa sehemu ya wafuasi wa Yesu Kristo. RAMANI YA HUDUMA inafanya kazi katika viwango vyote vya 
kujizidisha — wanafunzi, makanisa, viongozi, na mitembeo kwa hiyo anzisha Ramani mpya ya huduma 
katika kila kiwango.  

Hakikisha kwamba kila mtu katika kila kizazi anaanzisha RAMANI YA HUDUMA (karatasi yoyote nyeupe 
inaweza kutumika kama RAMANI YA HUDUMA) ili kufuatilia kujizidisha na hakikisha kwamba inaendelea.  

Huu ndiyo moyo wa Agizo Kuu. Utakapokuwa unafanya kazi na wengine kwenye TIMU, utajifunza namna 
ya kuwaongoza watu katika kumuamini Yesu na kuwafanya wanafunzi wanaojizidisha — hadi Kizazi 4! 
Utatii na kusaidia kutimiza Agizo Kuu. Atakutumia wewe kama sehemu ya mpango wake mkuu kuufikia 
ulimwengu uliopotea! 

Mpango Mkakati: 
1. Ni waamini wapi wengine utakao shirikiana nao kuwafanya wanafunzi wanaojizidisha? 

2. Ni watu gani walioko duniani ambao utawaombea, na kuanzisha mazungumzo ya kiroho na 
kuwashirikisha ushuhuda wako na Injili? (Marafiki, Wana familia, Majirani, Wafanya kazi wensio n.k). 
Ni nani utakao anza nao? 

3. Je kuna waamini wapya ambao unaweza kuanza kuwasaidia ili kuwa wanafunzi wanaojizidisha kwa 
kutumia ZANA YA UKUAJI NA KUZIDISHA YA SI? 

4. Tuma ripoti ya kazi hii kila wiki na mwisho wa mwezi kwa mchungaji wako au kwa kiongozi wa 
STRATEGIC IMPACT katika eneo lako. 

A. Ni watu wangapi ambao umewaongoza kumpokea Yesu kuwa Bwana na Mwokozi? 

B. Ni waumini wangapi wapya ambao unawafundisha wewe kwa sasa? 

SI 
ZANA YA 

UKUAJI NA 
KUZIDISHA 

V3.0 

HATUA 5 
1. HUSIKA: Waulize wanaendeleaje na tafuta yaliyojiri katika maisha 

yao tangu mlipo achana kwenye mkutano wenu wa mwisho. 
2. TIA MOYO: Anza muda wako kujibu maswali ya Ukuaji wa 

Kiroho (kulingana na Wagalatia 5: 22-23).  Wiki hii… 
A. Je! Umejitiisha kwa Roho Mtakatifu na kudumisha upendo wa shauku 

kwa Yesu? 
B. Je! Umetembea kwa upendo, amani, uvumilivu, fadhili, na msamaha 

katika uhusiano wako na familia, marafiki, waamini wenzako, majirani, 
na maadui?  

C. Je! Umekua katika upendo wako na kujitolea kwa Kristo wiki hii? Vipi? 
D. Je! Ulijidhibiti na kumheshimu Kristo katika shughuli zako za kifedha? 
E. Je! Ulijidhibiti mwenyewe juu ya mawazo na matendo ya ngono, na tabia 

yoyote ya uraibu? 
F. Je! Ulikuwa mwaminifu kuwashuhudia waliopotea na kuwafuata 

wengine? WHO? 
G. Je! Ulikuwa mwaminifu kukamilisha usomaji wako wa Biblia na ahadi za 

"NITATAKA" wiki hii? 
3. JADILI: Soma na jadili kifungu cha Biblia mlichokuwa  mmepeana 

mlipokutana kwa kufuata mfumo wa maswali 6 yafuatayo.  
4. MPANGO: Pataneni kipengele cha maandiko matakatifu 

mtakayosoma wiki ijalo. (imependekezwa sura 3 kwa siku).  
5. OMBA: Malizia muda wenu wa kukutana kwa maombi ya pamoja 

mkiombeana kila mtu na mwenzie na kuomba mipango mlioifikia 
kutokana na mswali ya 5 na 6.

MASWALI 6 
Mmoja na asome kifungu husika kwa sauti wakati wengine wanasikiliza au 
wanasoma wakifuatilia tokea kwenye Biblia.    

Uliza maswali mawili ya awali na waruhusu waendelee kujadiliana na 
kupeana mawazo: 
1.Umepanda nini kutoka kwenye kifungu hiki? 
2.Kitu gani hujapenda, au umeona kina changanya, kuhusiana na habari au 

kifungu hiki? 

Kusoma kifungu tena.  Kujadili ijayo maswali mawili: 
3.Je, wewe kujifunza kuhusu watu kutoka katika kifungu hiki? 
4.Je, wewe kujifunza kuhusu Mungu kutoka katika kifungu hiki? 

Baada ya muda wa majadiliano, mmoja asome kifungu kile kwa mara ya tatu 
kwa sauti na kisha jadilianeni maswali ya mwisho: 
5.Kulingana na kifungu hiki maisha yako yanawezaje kubadilika wiki hii? 

Uwe dhahili tambua.  (Andika majibu ya watu na kisha mtakapokutana 
tena waulize maendeleo yao kulingana na majibu yao haya.) 

6.Unamfahamu na mwingine anayehita kujua hadithi au kifungu hiki? (Taja 
jina, na sema kwa nini na  lini utakapo mshirikisha au kumwambia.)

ZIARA ZA MSINGI 

1:  Yesu ni nani? 
      Yohana 14:1-11 

2:  Maisha Mapya na Upendo 
     wa Mungu. 
      Yohana 3:1-18 

3:  Uwe na uhakika wa wokovu 
     wako. 
      Yohana 10:27-30 

4:  Kukaa ndani ya Yesu. 
      Yohana 15:1-11

ZIARA ZA UKUAJI NA 
KUZIDISHA 

5:  Maombi. 
      Mathayo 6:5-15 
6:  Kiri dhambi zako na kutubia.  
      1 Yohana 1:5 - 2:2 
7:  Ushuhuda wako:  Waambie 
     wengine jinsi Yesu  
     alivyokubadilisha.  
      Matendo 26 

A. Tumia hizo pointi 3 
zilizoonyeshwa hapa chini fikiria 
kupitia ushuhuda wako 
mwenyewe: 
1. Maisha yangu yalikuwaje 

kabla hujamwamini Yesu. 
2. Jinsi mlivyokutana na Yesu.  
3. Tofauti Yesu aliyoifanya ndani 

ya maisha yangu tangu nilipo 
mwamini Yesu. 

B. Wape na wao kushuhudia angalau 
dakika moja na mtu kabla hamja 
kutana tena safari inayokuja.

8:  Shuhudia: Waambie  
     wengine habari za Yesu.  
      Matendo 1:1-11 
      2 Wakorintho 5:16-21 
A. Wawezeshe kutumia nyenzo za 

Uinjilisti za SI. 
B. Nenda nao kumwambia mtu 

habari za Yesu kwa kutumia 
nyenzo hizo.  

C. TAMBUA: Kama watawaongoza 
watu kwa Kristo wasaidie 
wajifunze namna ya kutumia 
mwongozo ili kuwawezesha 
kuwafundisha na kuwalea wale 
walioamini wapya. 

9:  Jiunge kwenye faragha.  
      Matendo 2:40-47 
      Waebrania 10:19-25 

A. Karibisha mfuasi mwanafunzi 
wako kuhudhuria seli au kanisa 
la nyumb la nyumbani. 

B. Msaidie huyu mwanafunzi 
kujithibitisha kuwa mshiriki wa 
seli.

10:  Ubatizwe. 
      Matendo 8:26-38 
      Mathayo 28:19 
      Matendo 2:40-41 
A. Karibisha mwamini mpya apate 

kubatizwa. 
B. Mpatie nafasi mwamini huyo 

mpya kukaribisha familia na 
marafiki (hasa wale wasio mjua 
Kristo) ili washuhudie ubatizo 
wake. 

11:  Meza ya Bwana.  
      Luka 22:14-20 
A. Mkaribishe mwamini mgeni 

ashiriki pamoja na wewe na 
wengine meza ya Bwana. 

12:  Utii. 
      Yohana 14:15-21 
A. Waulize ni eneo gani la maisha 

wanahisi Bwana anawauliza 
watu.

21:  Kipaumbele cha upendo. 
      1 Yohana 4:7-21 

22: Mamlaka ya neno la  
     Mungu.  
      2 Timotheo 3:14-17 

23:  Uwakili wa maisha. 
      Luka 19:10-27 

24:  Vita vya kiroho. 
      Efeso 6:10-18 

17:  Injili ni nini? 
      1 Wakorintho 15:1-8 

18:  Ndoa na Familia.  
      Efeso 5:22 - 6:4 

19:  Tembea katika Roho  
     Mtakatifu. 
      Wagalatia 5:16-26 

20:  Utambulisho wake katika  
     Kristo. 
      Warumi 6 

13:  Muda wa faragha, Maombi,  
     kusoma na kujifunza Biblia. 
      Luka 5:15-16 
A.Mfanye mwamni mpya atenge 

muda kila siku wa kusoma 
Biblia na kuomba.  

14:  Wasamehe wengine.  
      Mathayo 18:21-35 
A.Waulize Kama kuna mtu 

maalumu wanayepaswa 
kumsamehe.  

15:  Nyenyekea kwenye Ubwana  
     wa Kristo kunyenyekea kuna 
     uhuru wa siri ya Mungu. 
      Warumi 14:5-12 

16:  Makusudi ya Mungu juu ya  
     maisha yako. 
      Mathayo 28:18-20 
      2 Wakorintho 5:17-21

MSIMAMO WA IMANI 
MUNGU 
Mwanzo 1:1; Kumbukumbu 6:4; Mathayo 28:19; Yohana 4:24, 10:30; 2 Wakorintho 13:14 
Tunaamini kwamba kuna Mungu mmoja wa kweli, Mtakatifu, aishiye milele katika nafsi tatu. Baba, 
Mwana na Roho Mtakatifu, kila mmoja akiwa na sifa za umungu na tabia za uungu sawa sawa. 
Hapo mwanzo Mungu aliumba ulimwengu kutokuwa bila kitu na vitu vyote vilivyomo, hivyo 
anaonyesha utukufu wa nguvu yake, hekima na uzuri kwa nguvu yake kuu anaendelea kutunza 
uumbaji wake kwa utoaji wake wa mahitaji, anafanya kazi siku zote za kihistoria kutimiza makusudi 
yake ya ukombozi. 

YESU KRISTO 
Mathayo 20:28; Mtendo 4:12; Warumi 5:10; 2 Wakorintho 5:18-19; 1 Yohana 2:2 
Yesu Kristo ni nafsi ya pili ya milele katika utatu Mtakatifu ambaye aliungana na asili ya kweli kwa 
kutungwa mimba kimuujiza na kuzaliwa na bikira. Aliishi maisha ya utii mtakatifu kwa Baba na 
Mwana kujitoa kwa hiari yake mwenyewe aligharamia (alilipia) dhambi za wote kwa kifo chake 
msalabani kwa niaba yao, hivyo kutosheleza haki ya Kimungu na utimilifu wa wokovu na uzima wa 
milele kwa wote wanao mwamini yeye tu. Alifufuka katika wafu katika mwili ule ule pamoja na 
kuwa utukufu, ambao ndani yake aliishi na kufa. Alipaa mbinguni na ameketi kuumeni kwa Baba 
tokea huko mpatanishi na Mungu na sisi anaendelea kutuombea walio wake. Atarudi tena duniani 
yeye mwenyewe na ataonekana kwa macho, kuikamilisha kihistoria na mpango wa Mungu na 
milele. 

ROHO MTAKATIFU na MAISHA YA KIKRISTO 
Yohana 15:26, 16:8-11 
Ushirika na asili uhusiano wa kweli mnaokolewa Yesu Kristo ni maisha ya utakatifu na utii 
unaopatikana kwa wanaoamini kadiri wanavyo jinyenyekesha ndani yao utambuzi wa uhitaji wao 
wa mkombozi na kuwafanya kwa upya {anawapa maisha mapya} Wakati wa kuokolewa Roho 
hufanya makao ya daima ndani ya kila anayeamini ili awe asili ya utakatifu, nguvu na hekalu, na 
kipekee kabisa humpatia tokea ndani kila aaminiye vipawa na karama za kuyaelewa na kuyafanyia 
kazi maandiko. Nguvu yake na ukimwezesha Mkristo kuishi katika mwongozo wa maisha yenye 
kufanana na tabia ya Kristo na kuzaa matunda ya utukufu wa Baba. 

BIBLIA 
2 Timotheo 3:16; 2 Petro 1:21 
Msingi mkuu wa imani yetu ni Biblia, inavyotengenezwa kwa vitabu sitini na sita (66) katika Agano 
la kale, na Agano jipya tunaamini kuwa maandiko haya yanatokea katika asili ya Mungu mwenyewe 
na ikiletwa kwetu kupitia wateule wachache kama vyombo vilivyo chaguliwa. Hivyo basi maandiko 
kwa wakati mmoja na wakati huo huo yanaongea kwa mamlaka ya Mungu na yanaonyesha uwepo 
wa mwanadamu, kimtindo na matamshi haya na bila kukosea katika maandiko ya asili. Ni 
maandiko maalum, kanuni na mamlaka ya mwisho, juu ya kila jambo la imani na utii, na hakuna 
maandiko mengine yaliyovuviwa na Mungu kama ilivyo maandiko ya Biblia. 

WOKOVU 
Warumi 3:23; 5:8; Waefeso 2:1, 8-9 
Kusudi kuu la ufunuo wa Mungu katika maandiko ni kuwaita watu wote tupatanishwe kuwa na 
ushirika naye. Tangu asili ya mwanadamu alimweka kuwa na ushirika alichagua kuendelea njia yake 
binafsi, na hivyo aliondolewa mbali na Mungu na kuteseka kwa waka... asili yake alivyomfanya 
ashindwe kumpendeza Mungu. Anguko la mwanadamu lilitokea mwanzo wa kihistoria ya 
mwanadamu, na kila mmoja tangu wakati huo amepata taabu itokanayo na anguko hilo na hivyo 
anahitaji neema ya Mungu iokoayo. Wokovu wa mwanadamu, hivyo basi ni mkamilifu wa kazi ya 
neema ya bure toka kwa Mungu na sio matokeo kwa ujumla au sehemu ya kazi ya mwanadamu au 
matendo yake mema, na neema hii haina budi kupokelewa kwa imani katika ngazi ya binafsi. 
Mungu anapoingiza kazi ya wokovu ndani ya moyo wa mtu, anatoa uthibitisho wa Neno wake 
kwamba ataendelea kufanya hivyo mpaka siku ya kutwaliwa. 

HATIMA ya MWANADAMU 
1 Wathesalonike 4:16-17; Waebrania 9:27 
Kifo hufumbua hatima ya milele ya kila mtu. Kwa ajili watu wote kutakuwepo na ufufuo wa mwili 
katika ulimwengu wa roho na huduma itakayopelekea hatima ya kila mmoja kama hali ya 
kuadhibiwa ya milele kwa wale wasiookoka na maisha ya milele yenye Baraka kwa waliokoka. Wale 
waliomwamini Kristo utapokea ushirika wa milele na Mungu na watazawadiwa kwa kazi 
walizofanya katika maisha yao. 

KANISA 
Matendo 2:42; Warumi 12:1-6 
Matokeo ya kuungana na Yesu Kristo ni kwamba wale waaminio wanakuwa sehemu ya mwili wake 
yaani kanisa, kuna kanisa moja la kweli ulimwenguni likitokana na wote wamwaminio Yesu Kristo 
mwokozi na Bwana wao, maandiko yanaweza amuru wamwaminio wote kukutana pamoja na 
kutumia muda huo kuabudu, kuomba kufundisha neno, kutunza ubatizo na ushirika kadiri 
kumbukumbu zinapotengenezwa na Yesu Kristo, ushirika kwenye mwili kupitia maendeleo na 
utumiaji wa vipawa na karama, na kuwafikia wengine ulimwenguni. Popote watu wa Mungu 
wanapokutanika mara kwa mara kwa utii wa amri hii, huu ndio mwonekano wa kanisa. Wakiwa 
chini ya uongozi kufanya kazi pamoja katika upendo na umoja, wakimwadhimisha na kumwinua 
Kristo kwa utukufu wa Mungu, na ukamilifu wa Agizo Kuu la Kristo. 

IMANI na MATENDO 
1 Wakorintho 10:24, 31; 2 Timotheo 3:16-17 
Maandiko ndio mamlaka ya mwisho katika kila jambo la imani na matendo. Tunatambua kuwa 
imani na matendo hayawezi kumfunga ufahamu wa watu maeneo ambayo maandiko hayasemi kitu. 
Lakini kila aaminiye akaongozwe maeneo hayo na Bwana, ambae kila mume au mke mwisho wa 
siku atawajibika — atatoa hesabu kwake. 

